
fatisfait & nos Peres, & ont demandé de {i bonne grace,
& auec tant d'inftance le baptefme, qu’ils 1'ont
emporté auec vne ioye de leur cceur, qui {fe peut bien
fentir, mais non pas exprimer, & auec vne telle édifica-
tion de quelques-vns de nos Francois, qu’ils en eftoient
rauis; vn de nos Peres qui n’auoit point encore veu
ce {pectacle, s’écria ie n’euffe iamais creu en France
ce que ie voy de mes yeux en Canada. Quand tous
les tranaux de nos Peres n’auroient produit que ce
fruit d’vne année, ie les trouuerois recompenfés au
centuple.

Vn Francois ayant logé vne famille de ces bons
Sauuages en fa maifon, dit quelques temps apres a
vn de nos Peres, qu’il ne voudroit pas pour la moitié
[119] de fon bien n’auoir donné le couuert a ces hoftes.
Quand on me racomptoit qu’ils prioient Dieu les
matins & les foirs, qu’ils donnoient la benediction
deuat leurs repas, qu’ils faifoient d’autres exercices
de deuotion, i’écoutois cela comme des comptes fais
a plaifir: mais les aiant tenus quelques iours en ma
maisG, mes yeux ont veu ce que mes oreilles ne pou-
uoient croire; ie confefle que i’ay efté edifi€, confus,
& étonné, ils emploioient plus de la quatriefme partie
d’vne heure en leurs prieres du foir, auec vne paix &
vne modeftie rauiffante, les meres faifoient le figne
de la Croix fur leurs petits enfans, en les leuans, &
en les couchans: bref ie dis auec étonnement, que
1’Efprit de Dieu les inftruit dans les bois, au dela de
tout ce que i’aurois peu penfer: mais confiderons en
détail, quelques-vnes de leurs actions.

Vn Chrétien aagé de trente ans, fe voiant priué
de fa femme, chargé de trois enfans, fe remaria dans
les bois & vne Chrétienne, fans en donner aduis aux



